
					এই পাতাটির মুদ্রণ সংশোধন করা প্রয়োজন। 
তেইশ বছর আগে পরে SSV
প্ৰপাতে ঢলে না পড়ে সুদর্শনা ঢলে পড়বে অকাম্য অসহনীয় জীবনে। প্ৰায়শ্চিত্ত সমাপ্ত করার মোহে রত্নাকর আত্মবিসর্জন দেবে সুদর্শনার আত্মীয়বন্ধু বর্জন করা সাংঘাতিক ব্যক্তিগত বিদ্রোহাত্মক জীবনের দায় নেবার বিপদ ঘাড়ে নিয়ে।
এদিকে আরও ছড়িয়ে পড়েছে উপজাতীয়দের বিদ্রোহের আগুন। জগদীশের আশ্রমের আশেপাশের গাঁয়েও এসে গেছে। জিরাই।--তাপ্লিদের কাছে জগদীশ ব্যাপার শোনে, বিবরণ শোনে।
রত্নাকবের কাছেও শোনে। আশ্রমে আর যেন মন টিকছে না রত্নাকরের, সারাদিন চারিদিকে ঘুরে বেড়ায়। সুদৰ্শনা এসে ক্ষুন্ন হয়ে ফিরে যায়। বারবার ফিরে যায়, তবু আবার আসে ! সাংবাদিন টোটাে করে ঘুরে রত্নাকর সন্ধ্যার সময় আশ্রমে ফেরে শূনে সেদিন তো সে একেবারে সন্ধ্যার সময় এসে হাজির তরুণের সঙ্গে-তার মারাত্মক স্পিডে গাড়ি চালানোর ঝোককে গ্রাহ্য না।
করে !
আজ ঠিক যেন তর্কযুদ্ধ হয় না। তাদের মধ্যে, ঘরোয়া ধরনের একটা বাচসাই যেন হয়ে যায় ! এবং দুজনকেই যেন রেগে আগুন হয়ে একটু পাশ ফিরে ঘুরে বসে জগদীশের দিকে চেয়ে গুম খেয়ে বসে থাকে ।
তবুণ কোথায় যেন আদিবাসীর কুঁড়েতে কাদের সঙ্গে ভােব জমিয়ে তার আগামী কবিতার মালমশলা সংগ্ৰহ করছে কে জানে, জগদীশের সঙ্গে খাতির জমাবার কোনো চেষ্টাই সে করে না। ঝোকোব মাথায় একদিন কবিতার বইটা উপহার দিয়ে প্ৰণাম করেছিল। তারপর একবার জিজ্ঞাসাও কবেনি কবিতাগুলি কেমন লেগেছে !
জগদীশ বলে, রতন, তুমি বাইবে গিয়ে বোসো, সোনার সঙ্গে আমার গোপন কথা আছে। বস্তৃত্নাকর নীরবে বেরিয়ে যায়। সুদৰ্শন নড়েচড়ে মাথা হােঁট করে বসে থাকে। জগদীশ বলে, সোনা, জানো তো আমার এখানে কোনো গোপনতা নেই ? রতনকে বললাম বটে তোমার সঙ্গে গোপন কথা আছে কিন্তু ওটা শুধু কথা বলার কায়দা। রতন বুঝে গেছে তোমার সঙ্গে আমি কী বিষয়ে কথা বলব।
সুদৰ্শনা নিশ্বাস ফেলে বলে, গোপন তো আমিও কিছু করিনি। এমন আবোল-তাবোল আসি, এ রকম ঝগড়া করি, আমি কী জানিনে আপনি সব জানতে বুঝতে পারছেন !
না গো মেযে, আমায় সবজাস্তা ভেবো না। ললিতার ব্যাপারটা জানো ? শুনেছি। ললিতা ভেবেছিল, নেশার ঝোকে বুঝি, মাথা বিগড়ে গেছে, তাই বলেছিলাম। ওকে আমি পরীক্ষা করব। নেশা বইকী নিশ্চয় নেশা। এমনিতে আমার কোনো গোপনতা নেই-কিন্তু নেশা করে সেটা চরমে না। উঠলে আমিই কি অতখানি সরল হতে পারতাম ? এমনি৩েই আমার লজাঘেন্না ভয়-টিয় সব মিলিয়ে গেছে। আমি পাগলের মতো এমন অনেক কিছু করতে পারি তোমরা যাতে লজ্জা পাবে বিব্রত হবে বিপাকে পড়বে, আমার এতটুকু অস্বস্তিবোধ হবে না। কিন্তু কোনোদিন আমি তা করিনি কেন, কোনোদিন করব না কেন জানো ? আমার সব লজ্জা ঘূণা কাম-টাম পুড়ে ভস্ম হয়ে গেছে, তোমাদের বিব্রত করার অধিকার তো আমার জন্মায়নি ! তোমরা এসেছ একটু স্বস্তি চাইতে, আমি সত্যি তো পাগল নাই যে কোমরে এক টুকরো কিছু জড়বার আলসেমিতে তোমাদের অস্বস্তি ভোগ করাব !
সুদৰ্শনা মুখ তোলে।

		 এই পাতা শেষ সম্পাদিত হয়েছে ১৫:২৮টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

